
	1.
	Ֆինանսների նախարարության

թիվ 01/8-3/9201-2020 գրություն


	Ի պատասխան ՀՀ վարչապետի ս.թ. հունիսի 18-ի N 02/16.10/29843-2020 հանձնարարականի՝ ՀՀ առողջապահության նախարարության կողմից ներկայացված «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ՝ հայտնում ենք հետևյալը.

1. Նախագծի N 3 հավելված 3-ում՝

- գրիպի դեմ պատվաստանյութ գնման առարկայի տողում գնման ձևն անհրաժեշտ է նշել ՀԲՄ, ԳՄԱ կոդը՝ 33651220/3, ինչպես նաև ճշտել Միավորի գինը և Քանակը սյունակներում լրացված թվերը,

- նվազեցվող տողերում բոլոր գնման առարկաների մասով կազմակերպված են գնման գործընթացներ և հիշյալ նվազեցումները կատարել հնարավոր չէ: 
2. Նախագծին կից հիմնավորման մեջ առկա է վրիպակ. ՄԱԿ-ի մանկական հիմնադրամից սեզոնային գրիպի դեմ պատվաստանյութի համար ստացված գնային առաջարկը 1 դոզայի համար նշված է 2791.68 ՀՀ դրամ, այնինչ նախագծին կից ներկայացված հաշվարկում հիմք է ընդունվել 2712.45 ՀՀ դրամը: 
	1. Դիտողություններն ընդունվել են, կատարվել են համապատասխան փոփոխություններ: 
Նվազեցվող տողերի մասով գնման ընթացակարգերը կայացվել են, ամփոփվել, պայմանագրի կնքումը ընթացքի մեջ է: Արդյունքում առաջացել են փաստացի տնտեսումներ, որոնց մասով առաջարկվում է կատարել  նվազեցումներ:

2.Դիտողությունն ընդունվել է կատարվել է համապատասխան փոփոխություններ: 

	2.
	Արդարադատության նախարարության

թիվ 01/27.2/13399-2020 գրություն


	«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» Հայաստանի Հանրապետության  կառավարության որոշման նախագծի ընդունման հիմնավորման համաձայն՝ նախագծի ընդունումը պայմանավորված է Հայաստանի Հանրապետությունում սեզոնային գրիպի դեմ պատվաստանյութի անընդմեջ մատակարարման ապահովման անհրաժեշտությամբ, ուստի Նախագծով նախատեսվում է սեզոնային գրիպի դեմ պատվաստանյութի ձեռքբերման կազմակերպում ՄԱԿ-ի մանկական հիմնադրամից:

Մինչդեռ Նախագծի N 3 հավելվածով նախատեսվող գնման առարկայի ցանկում գրիպի դեմ պատվաստանյութից բացի նախատեսված է նաև կապույտ հազի դեմ պատվաստանյութը, ինչը նախագծի հիմնավորման մեջ որևէ կերպ արտացոլված չէ:

Ուստի գտնում ենք, որ նախագծի հիմնավորումն այս առումով ունի լրամշակման կարիք:
	Նախագծի N 3 հավելվածում նախատեսվող նվազեցումը 33651211/5 և 33651211/6 գնման առարկաների մասով իրենից ներկայացնում է տնտեսում, որը անհրաժեշտ է  սեզոնային գրիպի դեմ պատվաստանյութի ձեռք բերման համար` անվանացանկով նախատեսված տարբերությունը փոխահատուցելու համար: 

